
Sunnubraut 32, Holtaskóli

BYGGINGARLÝSING.

a. Almennt
Götuheiti: Sunnubraut 32
Landnúmer: L128206
Staðgreinir: 2000-4-85630320

Reyndarteikningar eru teiknaðar eftir teikningum í vörslu byggingafulltrúans í 
Reykjanesbæ og mælingum á staðnum.
Skólahúsnæðið var byggt árið 1962 og hefur verið stækkað í þrem áföngum. Fyrsta 
stækkun var norðurálma byggð árið 1970, næst miðálma byggð árið 1972 og nýjasta 
álma skólans var tekin í notkun 1977.

Starfsemi,  notkun og breytingar:
Sunnubraut 32 er skólahúsnæði sem hýsir grunnskóla fyrir 420 nemendur frá 1.-10. 
bekk. Mannvirkið er á tveimur hæðum, auk millipalla. 
Byggt verður ofan á M og S álmu til suðurs þannig að þær verða að öllu leyti á tveimur 
hæðum. Einnig verður gerð viðbygging á tveimur hæðum útfrá S álmu til norðurs. 
Þessar viðbyggingar bæta aðgengi þannig að notendur byggingar geta nú farið um alla 
byggingarhluta á báðum hæðum innandyra. Fyrir breytingu var það ekki hægt. Gólf 
verður hækkað á gangsvæði í M  álmu og í tveimur rýmum í U álmu og komið verður 
fyrir tveimur lyftum sitthvoru megin við  S álmu til að tryggja aðgengi fyrir alla. 

Farið verður í endurbætur á innra skipulagi og helstu byggingahlutum hússins en á sama 
tíma verður haldið í burðarvirki hússins. Útveggir verða einangraðir og klæddir að utan. 
Núverandi klæðning verður endurnýtt og hengd aftur á. Hluti byggingarinnar verður 
klædd með formbeygðri álklæðningu. Skipt verður um þak á allri byggingunni nema U 
álmu og þakform breytist lítillega. 

Aðalinngangur er í norðaustur með aðgengi fyrir alla, einnig verður hægt að ganga inn í 
bygginguna á sjö öðrum inngöngum sem er dreift jafnt umhverfis bygginguna. 
Á 1. hæð er heimasvæði yngsta stigs og miðstigs, eldhús, matsalur, frístund, 
sérkennslustofur og sérgreinastofur. Þegar gengið er inn um aðalinngang er í 
framhaldinu komið inn í opið rými og matsal.  Frá þessu opna rými er hægt að fara 
annars vegar til hægri þar sem er heimasvæði yngsta stigs (Y álma) og til vinstri þar 
sem er heimasvæði miðstigs (M álma). Einnig er hægt að ganga inn í S álmu þar sem 
er  frístund  og sérkennsludeild og tengigangur yfir í U álmu þar sem eru 
sérgreinastofur. 
Á 2. hæð er heimasvæði yngsta stigs, miðstigs, efsta stigs, skrifstofur -og kaffistofa 
kennara, hjúkrun, fjölnota stofur, bókasafn o.fl.. Ef gengið er upp frá matsal er komið að 
bókasafninu og  frá því er hægt að ganga inn á heimasvæði yngsta stigs (Y álma) og 
miðstigs (M álma) eins og á fyrstu hæð. Í S álmu er kaffistofa og skrifstofur kennara 
ásamt fjölnotastofum, hjúkrun, námsráðgjöf o.fl. auk tengigangs að heimasvæði 
unglingastigs (U álma).  

Í þessari byggingarleyfisumsókn er því um að ræða tvær viðbyggingar, endurnýjun á 
öllum helstu byggingahlutum og víðtækar breytingar á innra skipulagi í skólans. 

Húsið er 1 matshluti.
MHL01: Grunnskóli
Byggingin er staðsteypt úr járnbentri steinsteypu og einangrað að utan. Húsið er klætt
að utan með klæðningu í flokki 1, litaðri álklæðningu ásamt galvaniseruðum stálplötum. 
Gluggakerfi byggingarinnar er tré-ál kerfi með gleri sem stenst kröfur um birtustig inni, 
kólnunartölur og sólarálag.
Inntaks- og tæknirými er á 1.hæð í núverandi byggingu.

Byggingin er upphituð með blöndu af hefðbundnu ofnakerfi og gólfhita og staðbundinni 
loftræsingu, Sjá nánar kafla j. Lagnir
Sorp. Komið verður fyrir djúpgámum við norðvesturhorn byggingarinnar. 
Byggingin er hönnuð á grundvelli 6. kafla byggingarreglugerð nr.112/2012 um algilda 
hönnun,þar sem lámarksbreytinga er þörf til að uppfylla öll skilyrði um algilda hönnun.

Byggingin er á samþykktu deiliskipulagi og innan byggingarreita.

Hámarksfjöldi fólks í salarkynnum kemur fram í kafla l.

Áætlaður heildarfjöldi starfsmanna: 80
Áætlaður heildarfjöldi nemenda: 420

a. Helstu stærðir:

Byggingin er einn matshluti og 2 hæðir:

Heiti hæðar: brútto   m² brúttó m³
1 hæð: 2878,2 m² 10359,0 m³
2 hæð: 3428,6 m² 10893,2 m³
Heild: brútto 6308,8 m² 21252,2 m³

b. Stærð lóðar, nýtingarhlutfalli:
Lóðarstærð: 13.442 m²
Fjöldi bílastæða: 33   stk   
Þar af bílastæði fyrir fatlaða: 3     stk
Hægt er að samnýta stæði á aðliggjandi lóðum, t.d. hjá fjölbrautarskóla og sundlaug.

c. Burðarvirki:
Burðarvirki er járnbent steypa og timburgrind. 

d. Utanhússfrágangur og litaval:
Þak viðbyggingar verður steinullareining klædd tvöföldum tjörupappa ofan á límtrésbita.

Útveggir verða steyptir einangraðir að utan með 125mm steinull og klæddir áli og 
galvaniseruðum stálplötum.  

Gluggar verða ál-tré gluggar, gluggar skulu uppfylla kröfur um einangrunargildi.
Gler í gluggum og hurðum í útveggjum verða í samræmi við leiðbeiningarblöð NMÍ 
rb(31) 121, rit 1-2-3 eftir því sem við á.

e. Handriði innan og utanhúss:
Handriði utanhúss verða úr ryðfríu flatstáli, hæð og frágangur skv. gildandi reglugerðum 
og teikningum arkitekts.
Handriði innanhúss verða úr ryðfríu flatstáli, hæð og frágangur skv. gildandi 
reglugerðum og teikningum arkitekts.
Gler í handriðum verða í samræmi við leiðbeiningarblöð NMÍ rb(31) 121, rit 1-2-3 eftir 
því sem við á.

f. Einangrun, heildarleiðnitap og heildarorkuþörf:
Einangrun byggingarhluta verður í samræmi við gildandi byggingarreglugerð nr.112 og 
útreikningur er gerður skv. ÍST66.

i.   Innanhússfrágangur:
Innveggir:
Léttir innveggir verða hefðbundnir gipsveggir, leiðarar og stoðir úr blikki. Hljóðeinangrun 
kemur fram í kafla m. Hljóðvist og á teikningum arkitekts.
Gler og glerveggir/hurðar innanhúss eru almennt úr hertu öryggisgleri og verða í 
samræmi við leiðbeiningarblöð NMÍ rb(31) 121, rit 1-2-3 eftir því sem við á.

Innihurðir:
Innihurðar verða hefðbundnar timburhurðar, nema annað komi fram á teikningum 
arkitekts. Hljóðeinangrun kemur fram í kafla m. Hljóðvist og á teikningum arkitekts.
Brunakröfur koma fram í kafla i. Brunavarnir og á teikningum arkitekts.

j. Kerfisloft og uppbyggð gólf:
Kerfisloft eru ýmist plötur í upphengdri málmgrind og timburrimlar upphengdir í álkerfi. 
Hljóðeinangrun kemur fram í kafla m. Hljóðvist. 

Uppbyggð gólf eru úr steinull og járnbentri steypu, einnig er komið fyrir möl á þegar 
uppbyggt gólf er hærra en 500 mm.

k. Lagnir:
Lagnakerfi:
Öll inntök eru staðsett í inntaksrými byggingarinnar. 
Varðandi inntök veitna fyrir skal hafa samráð við viðkomandi veitustofnanir.

Rafkerfi: 
Lágspennukerfi hússins verður samkvæmt TN-C-S kerfi eins og lýst er í tæknilegum 
tengiskilmálum rafveitna.  Kerfið er 5 víra þar sem N-leiðari og PE-leiðari eru aðgreindir.  

Raflagnir verða samkvæmt núgildandi staðli ÍST 200 Raflagnir bygginga.  Í loftum verða 
plastkapallagnir á kapalstigum og utanáliggjandi pípur ídregnar strengjum.  Lagnir í 
veggjum eru innfelldar pípulagnir ídregnar plastvír eða strengjum.  Lagnir í tæknirýmum 
verða í utanáliggjandi álpípum.

Rafbúnaður verður hefðbundið innlagnaefni.  Tenglar verða almennt innfelldir af Schuko 
gerð og með barnaöryggi.  Rafbúnaður verður rakaþéttur þar sem þess er krafist 
samkvæmt gildandi stöðlum. 

Brunaviðvörunarkerfi verður vistfangakerfi með númeraða skynjara og samkvæmt 
brunahönnun.

Öryggiskerfi með hreyfiskynjurum og tengingu við vaktstöð verður í byggingunni. 

Lýsing verður í samræmi við gildandi staðla.  Allir lampar verða led lampar af vandaðri 
gerð. Lampar verða valdir með hliðsjón af notkun rýma. 

Neyðarlýsing verður í samræmi við núgildandi staðla og byggingarreglugerð. 

Innanhússlagnir, þ.e hita og neysluvatn, er rör í rör kerfi. Frárennsli innanhúss eru PP 
plasti og eru að mestu leyti staðsettar í milliveggjum og stokkum.
Öll rými í húsinu verða loftræst með opnalegum fögum þar sem því er viðkomið. Þar 
sem rými eru merkt LR=lokuð rými skal loftræsa með vélrænu útsogi. Ekki er 
loftræsikerfi í byggingunni.
Byggingin er hituð upp með gólfhitakerfi
Koma skal fyrir GN=gegnumstreymisniðurföllum í öllum votrýmum eins og fram kemur á 
teikningum arkitekts.

Pípu-og loftræsikerfi:
Inntök og miðlægur búnaður pípulagna verður í tæknirými. 

Frárennslislagnir:
PP plasti og eru að mestu leyti staðsettar í milli veggjum og stokkum.
Frárennslislagnir undir plötu og í lóð eru úr plasti. 
Koma skal fyrir GN=niðurföllum í öllum votrýmum eins og fram
kemur á teikningum arkitekts.

Neysluvatnslagnir:
Heitt neysluvatn verður upp hitað kalt vatn, hitað í varmaskipti í tæknirými. Lagnir úr
þunnveggja ryðfríu stáli með pressuðum tengistykkjum.

Hitalagnir:
Upphitun byggingarinnar er að mestu leiti gert með gólfhita og einstaka ofnum.
Lagnir verða úr skrúfuðu stáli eða þunnveggja stál rörum með pressuðum
tengistykkjum.

Loftræsing:
Í kennslustofum verða stakar loftræsisamstæður með varmaendurvinnslu.
Þar sem rými eru merkt LR=lokuð rými skal loftræsa með vélrænu útsogi. 

l.   Brunavarnir:
Brunavarnir eru samkvæmt brunahönnun ÖRUGG verkfræðistofu 3067-003-SKY-001-
V01. 

Notkunarskilmálar vegna brunavarna
Byggingin hýsir grunnskóla í notkunarflokki 1 (starfsmannarými, miðstig, elsta stig) og 
notkunarflokki 5 (yngsta stig). Brunaálag er undir 500 MJ/m2 nema staðbundið í 
geymslum en þar er gert ráð fyrir brunaálagi undir 800 MJ/m2. Heildarnemendafjöldi er 
420. Hámarksfjöldi í sal er 120 manns en 180 manns við sérstaka viðburði með 
fellivegg opinn og enga aðra starfsemi í húsinu. 

Brunaviðvörunarkerfi
Í allri byggingunni verður sjálfvirkt brunaviðvörunarkerfi, tengt viðurkenndri vaktstöð 
samkvæmt leiðbeiningum HMS og ÍST EN 54. Í sérgreinastofum skal velja skynjara 
sérstaklega sem henta aðstæðum, t.d. í smíðastofu. Gert er ráð fyrir brunastöð eða 
undirstöð að lágmarki í anddyri næst bílastæði, merkja skal þann inngang sem aðkomu 
slökkviliðs. 

Handslökkvibúnaður
Slöngukefli skulu vera skv. ÍST EN 671-1. Slöngukefli (a.m.k. 25m), staðsett skv. 
aðaluppdrætti. Handslökkvitæki skulu vera skv. ÍST EN 3, almennt 6L léttvatnstæki með 
slökkvigetu a.m.k. 21A og 144B. Staðsett við slöngukefli og flóttaleiðir. Í tæknirýmum 
skulu vera 2 kg CO2 tæki. 

Reyklosun
Reyklosun er um hurðir og glugga. Innloft kemur um dyr sem slökkvilið opnar eftir 
þörfum.

Neyðarlýsing og leiðarmerkingar
Út-ljós og neyðarlýsing skal vera skv. ÍST EN 1838  og ÍST EN 50172. Neyðarlýsing 
skal vera 1 lúx á skilgreindum flóttaleiðum/göngum. Neyðarlýsing í stigum og 
stigahúsum, í inntaksrými og við brunavarnabúnað skal vera 5 lúx. Í salernum 
hreyfihamlaðra og kennslustofum skal neyðarlýsing vera 0,5 lúx. Þar sem unnið er við 
hættulegan búnað skal neyðarlýsing vera 10 % af grunnlýsingu þó aldrei minni en 15 lúx, 
t.d. í smíðastofu. 
Rýming við eldsvoða
Skylt er að setja upp rýmingaráætlun fyrir bygginguna í samræmi við reglur HMS og 
Vinnueftirlitsins.

Flóttaleiðir
Flóttaleiðir eru sýndar á aðaluppdráttum. Flóttaleiðir frá kennslustofum eru almennt fram 
á gang og þaðan eru tveir óháðir útgangar. Í sumum tilfellum eru jafnframt flóttaleiðir 
beint út, t.d. frá frístund, smíði og heimilisfræði. Á öllum kennslustofum eru björgunarop, 
u.þ.b. eitt á hverja 10 nemendur, nema þar sem önnur fullgild flóttaleið er til staðar. 
Kennslurými sem opnast inn í alrými (matsalur á fyrstu hæð og bókasafn á annarri 
hæð), hafa aðra flóttaleið óháð alrými. Frá bókasafni er flóttaleið til vara í gegnum 
fjölnotastofu og tækniver. 

Dyr í flóttaleið
Hurðir sem þjóna færri en 50 manns í rýmingu skulu hafa a.m.k. hún og sneril til opnunar 
að innanverðu, það á t.d. við um kennslustofur. Sérgreinastofur með sérstakri 
brunahættu (matreiðsla/smíðar) skulu hafa neyðarhún skv. ÍST EN 179. Flóttaleiðir frá 
stigahúsum skulu hafa neyðarslá skv. ÍST EN 1125. Flóttaleiðir að stigahúsum og frá 
göngum skulu hafa neyðarhún skv. ÍST EN 179, sjá yfirlitsmynd í brunahönnunarskýrslu. 
Björgunarop verða útfærð sem opnanlegir gluggar, stærðir og frágangur skv. gr. 9.5.5. í 
byggingarreglugerð. Björgunarop skal merkja skv. ÍST EN ISO 7010. 

Frágengi fyrir alla
Á þeim stöðum sem ekki er hægt að komast út og á öruggan stað fjarri húsi í hjólastól 
eru skilgreind örugg biðsvæði á stigapöllum ýmist innan eða utanhúss. Á biðsvæðum 
innanhúss skal vera viðurkenndur samskiptabúnaður, samskiptastöð slökkviliðs skal 
vera við aðkomu að stöð brunaviðvörunarkerfis. 
Klæðningar og gólf
Flokkun klæðninga og gólfefna er skv. ÍST EN 13501-1. Allar vegg- og loftaklæðningar 
verða K210 B-s1, d0 (flokkur 1). Niðurhengd loft, upphengikerfi og hljóðdempunarplötur 
þar sem slíkt verður notað verða í flokki B-s1,d0.  Gólfefni skulu uppfylla Dfl-s1 (flokk G). 
Bólstraðar/klæddar innréttingar á göngum (ef við á) skulu vera úr efnum sem uppfylla Cfl-
s1,d0 eða viðkomandi kröfur skv. ÍST EN 1021-1 og 1021-2 og gluggatjöld skulu uppfylla 
ÍST EN 13773. 

Útveggir og þak
Útveggir eru steinsteyptir og einangraðir að utan með steinull og klæddir með loftræstri 
klæðningu í flokki A2-s1,d0 á undirkerfi úr A2-s1,d0 efni. Þök eru tvíhalla einangruð með 
steinull og klædd með málmklæðningu lágmark í flokki Broof(t2). Ný þök verða úr 
stálsamlokueiningum í flokki B-s1,d0 lágmark. 

Brunahólfun
Megin brunahólfun og brunahólfun er sýnd á aðaluppdráttum arkitekta. 
Brunaskil milli álma eru útfærð sem meginbrunahólfandi skil með REI90 steyptum vegg 
og EW60 glerveggjum og EW60-CS200 hurðum. 
Hæðarskil eru ýmist staðsteyptar plötur eða uppspenntar einingar með ásteypulagi, að 
lágmarki REI60. Allar breytingar og endurbætur á hæðarskilum s.s. ný burðarvirki eða 
brunaþéttingar skulu miðast við REI90. 
Ýmist er hver kennslustofa sérstakt brunahólf eða tvær samliggjandi kennslustofur, með 
EI60 veggjum og EW30 glugga og EW30-CS200 hurð fram á gang. Gert er ráð fyrir „free-
swing“ hurðapumpum tengdum brunakerfi. 
Stigahús eru sérstök brunahólf EI60 með EW30 gluggum og EW30-CS200 hurðum, ávallt 
er milligangur eða stúka að stigahúsum. 
Tæknirými eru sérstök brunahólf með EI60 veggjum og EI230-S200 hurðum. 
Rafmagnsskápar á göngum (ef við á) skulu vera í sér brunahólfum með EI230-S200

hurðum fyrir framan. 
Í innhornum eru gluggar skilgreindir EW30 þannig að meira en tveir metrar séu á milli 
óvarinna glugga, við EI90 skil eru brunakrafa skilgreind beggja vegna við skilin. Útfærsla 
brunahólfandi glugga skv. brunahönnunarskýrslu. 
Lyftur verða innan sama brunahólfs á hverri hæð og því ekki brunakrafa á lyftuhurðir. 

Loftræsikerfi
Byggingin er loftræst með vélrænni loftræsingu með loftræsisamstæðu í tæknirými. 
Loftræsikerfum er ekki ætlað sérstakt hlutverk í bruna. Þannig skal frá þeim gengið að 
þau rýri ekki brunahólfun né stuðli að útbreiðslu reyks. Brunahólfun loftræsikerfis skal 
uppfylla sömu kröfur og brunahólfun í byggingunni almennt (veggir og hæðaskil 
brunahólfa). Sjálfvirkar brunalokur verða í brunahólfandi skilum, tengdar brunakerfi og 
með sjálfvirkri prófun. Brunavarnir loftræsikerfis skulu virkar í straumleysi. 
Loftræsing kennslustofa verður að hluta með staðbundnum búnaði fyrir hverja stofu sem 
rýrir þar með ekki brunahólfun. 

Aðstaða slökkviliðs
Aðkoma inn á lóðina er frá Sunnubraut, ekki er akfært að byggingunum nema að hluta. 
Brunastöð verður í anddyri við bílastæði og skal merkja þann inngang sem aðkomu 
slökkviliðs. Við brunastöð verður jafnframt samskiptastöð slökkviliðs fyrir örugg biðsvæði 
hreyfihamlaðra ásamt leiðbeiningum um hvar öll biðsvæði eru staðsett. Í mörgum 
tilfellum þarf að nota klifurstiga við björgun frá björgunaropum þar sem körfubíll kemst 
ekki að, hámarkshæð frá jörðu að björgunaropi er 5,6 metrar. 

Burðarvirki við bruna
Útveggir og berandi veggir eru steinsteyptir lágmark R90. Hæðarskil eru ýmist 
staðsteyptar plötur eða uppspenntar einingar með ásteypulagi, að lágmarki REI60. Þök 
skulu uppfylla R60. Stigar eru steyptir A-R30, útistigar eru úr óvörðu stáli áætlað A-R15. 

Viðhald brunavarna
Útveggir og berandi veggir eru steinsteyptir lágmark R90. Hæðarskil eru ýmist 
staðsteyptar plötur eða uppspenntar einingar með ásteypulagi, að lágmarki REI60. Ný 
burðarvirki hæðarskila skulu hönnuð miðað við R90. Þök skulu uppfylla R60. Stigar eru 
steyptir A-R30, útistigar eru úr óvörðu stáli áætlað A-R15. 

m. Hljóðvist
Við endurbætur á Holtaskóla að Sunnubraut 32 í Reykjanesbæ verða kröfur til hljóðvistar 
uppfylltar, þ.e. að lágmarki kröfur skv. gæðaflokki C í staðlinum ÍST45:2016, Hljóðvist –
Flokkun íbúðar- og atvinnuhúsnæðis. Í kafla 7 eru skilgreindar kröfur til skólahúsnæðis 
fyrir öll skólastig þar til grunnskóla lýkur.
Fullnægjandi hljóðeinangrun milli rýma verður tryggð með því að beita þekktum lausnum 
við uppbyggingu veggja sem og við val á hurðum og glerjum. Gólfefni verða valin m.a. 
með högghljóðstig í nálægum rýmum í huga. Frágangur tæknibúnaðar í byggingunni 
verður með þeim hætti að kröfur til hljóðvistar verða uppfylltar, jafnt til 
lofthljóðeinangrunar milli rýma sem og hljóðstigs frá tæknibúnaði. Verður 
hljóðeinangrunargildi glerja áætlað til þess að hljóðstig innandyra uppfylli kröfur 
reglugerðar til hávaða frá umferð. Markmið og kröfur til hljóðvistar byggingarinnar eru 
sett fram í meðfylgjandi hljóðvistargreinargerð 1. Nánar er greint frá hljóðhönnun 
byggingarinnar í hljóðvistargreinargerð 2.

n. Öryggisvarnir:
Gert er grein fyrir brunaviðvörunarkerfum, vatnsúðakerfum og reyklosunarbúnaði er lýst í 
kafla i. Brunavarnir 
Öryggisbúnaði og innbrotakerfum er lýst í kafla k. Lagnir.
Ekki er um að ræða neinar sértækar aðgerðir vegna vatnsöflunar.

o. Tæknibúnaður:
Lyftur:
Lyftustokkar eru loftræsir upp við þak samkv. byggingarreglugerð.
Ekki er um að ræða neinn sértækan þrýsti eða vélbúnað í byggingunni.

p.  Aðgengi og algild hönnun:
Bætt verður úr aðgengismálum frá upphaflegri hönnun byggingar.
Byggingin er hönnuð í samræmi við kröfur um algilda hönnun sem gilda fyrir þá starfsemi 
sem byggingin er ætluð fyrir. Hönnun verður í samræmi við gildandi byggingarreglugerð 
nr.112 og leiðbeiningarblöð Mannvirkjastofnunar þar að lútandi. 
Merkingar, frágangur við innganga, lyftur, stiga og salerni verður með þeim hætti að 
fatlaðir eigi greiðan aðgang um skólann og skólalóðina. 
Í skólanum verða tvær fólkslyftur sem rúma hjólastóla. 
Hindrunarlaus umferðarbreidd allra dyra er minnst 0,83 m og samsvarandi hæð minnst 
2,00 m.

q. Frágangur lóðar:
Hús og lóð eru hönnuð með það markmið að svæðið verði ein heild og falli vel að landi 
og umhverfi. Áhersla er lögð á góðar og öruggar göngu- og hjólaleiðir sem tengjast vel 
hverfinu og að umferð sé örugg og markviss. Fullnaðarhönnun er ekki tilbúin.

r. Meðhöndlun úrgangs:
Sorptunnur verða staðsettar tímabundið í sorpgámum utandyra, eftir fullnaðarhönnun 
lóðar verður djúpgámum komið fyrir á lóðinni.
Ekki er verið meðhöndluð hættuleg efni í byggingunni.

s. Sértækar aðgerðir:
Ekki er um að ræða neinar sértækar aðgerðir.

